
పీ – -ఔ-మె:
হে স্বাধী সতী আৰ্য্যকুললক্ষ্মী সকল ! এখনও যে গৃহে গৃহে, পরিবার মধ্যে ধৰ্ম্মের অনুষ্ঠান হইতেছে ; এখনও যে দীন দুঃখী, আতুর ভিখারী সকল আদরে পরিগৃহীত হইয়া অন্ন পান লাভ করিতেছে; সে কেবল তোমারদেরই কোমল হৃদয়ের দয়া ধৰ্ম্মগুণেই। এখনও যে সংসার আশ্রম, সকল আশ্রমের সার বলিয়া পরিকীৰ্ত্তিত হইতেছে, তাহা কেবল তোমারদেরই অটল ধৰ্ম্মনিষ্ঠা বলে । তোমারদের হৃদয় যেমন পর-দুঃখে আকুল হয়, পরপীড়ায় ব্যথিত হইয়া থাকে, এমন আর কাহারও হয় না । তোমারদের প্রীতি যেমন দুরকে নিকট করিয়া লয়, নিষ্পরকেও আপনার বলিয়া গ্রহণ করে, এমন দৃষ্টান্ত আর কুত্ৰাপি প্রাপ্ত হওয়া যায় না । তোমারদের মাতা মাতামহী প্রভৃতি জ্বলন্ত চিতায় আত্ম সমপণ করিয়া যে অকৃত্রিম প্রীতির পরাকাষ্ঠ প্রদর্শন করিয়া গিয়াছেন, মান্দ্রজি বোম্বাই প্রদেশের এই নিদারুণ দুর্ভিক্ষ-প্রপীড়িত জনগণকে কি তোমারদের সেই প্রীতি সাস্তুনা করিবে না ? তোমারদের সেই স্বৰ্গীয় প্রীতি এখন কি তাহারদের সহিত সমতুঃখ প্রকাশে নিরস্ত থাকিবে ? তোমরা কি তোমারদের ভ্রাতা ভগিনীগণের সন্তাপ-অশ্ৰচ মোচন করিবে না ? তোমারদের দানে কি সেখানকার দীন দুঃখীগণের এক দিমের ক্ষুধা নিবৃত্তি হইবে না? তোমরা কি এই সুমহৎ ব্রতে উদাসীন থাকিবে ? তোমারদের কোমল হৃদয়ষে দয়ারই আলয় । তোমারদের পবিত্র আত্মা যে ধর্মেরই নিবাস নিকেতন । g
হে মাতঃ আর্য্য মহিলাগণ ! সন্তান যে কত স্নেহের ধন, কত প্রযত্নপালিত, তাহ তোমরাই জান। সন্তানের জন্য যদি কেহ যথার্থই প্রাণদান করিতে পারে তাহ তোমরাই পার। দেখ, তোমারদের ভগিনীগণ

কি নিদারুণ কষ্টেই নিপতিত হইয়াছেন !
তাহারা স্নেহের পুত্তলিকা সন্তানকে পাষাণ
হৃদয়ে বিক্রয় করিয়৷ ক্ষুধা শান্তি করিতেছেন ! যে লজ্জা তোমারদের প্রাকৃতিক অলঙ্কার, তোমরা সৰ্ব্বস্বন্তি হইলেও যে প্রাকৃতিক উজ্জ্বল ভূষণ পরিত্যাগ করিতে সমর্থ হও না ; তোমরা সমস্ত দিবস উপবাসী থাকিলেও অন্য পুরুষের নিকট যে আত্মকষ্ট ব্যক্ত করিতে ইচ্ছা কর না, দেখ, তোমারদের সেই ভগিনীগণ ক্ষুধা তৃষ্ণায় আকুল হইয়া—লাজ লজ্জা পরিত্যাগ করিয়া পাগলিনী-বেশে ইতস্ততঃ অন্ন ভিক্ষা করিতেছেন! গৃহলক্ষী হইয়াও মানসন্ত্রমে কুলশীলে জলাঞ্জলি দিয়া উদাসীনার মত অন্নের জন্য পরিভ্রমণ করিতেছেন ! হে মাতৃগণ । একবার জাগ্রত হও ! উপস্থিত দুর্ভিক্ষ নিবারণরূপ অল্পকাল-প্রতিপাল্য মহৎ ব্রত অবলম্বন করিয়া ঈশ্বরের প্রিয় কার্য্য সাধন কর। নালী
কুলের মহত্ত্ব রক্ষা কর ।
সেই সৰ্ব্বান্তর্যামী ঈশ্বরই আমারদের হৃদয় দেখিতেছেন ; তিনি আমারদের প্রকৃত অবস্থা জানিতেছেন । তার প্রীতি ও প্রিয় কাৰ্য্য সাধন উদ্দেশে পবিত্র হৃদয়ে প্রেমপূর্ণ মনে যিনি যাহা প্রদান করিবেন, তাহার ফল অক্ষয় ফল হইবে । আইস, অামারদের মধ্যে যাহার যেরূপ সঙ্গতি সম্বল, তাঁহাই বিনীত ভাবে অশ্র পূর্ণ নয়নের্তাহাকে প্রদান করি ।
হে পুরাণ পবিত্র পরমেশ্বর ! তুমিই এই প্রাচীন ভারতবর্ষের অধিষ্ঠাত্রী দেবতা । তুমিই আৰ্য্য জাতির সর্বস্ব ধন। আমরা সম্পদে প্রফুল্প হইয়া তোমাকেই পূজা করি, আমরা বিপদ-ভয়ে আকুল হইয়া তোমাকেই ডাকিয়া থাকি । হে বিপদ-বারণ সঙ্কটহারি ।
তুমি ভারতের এই হৃদয়-বিদারক বিপদ-রাশি } বিদূরিত কর, তোমার চিরশরণাগত ভারত

